
UUM ONLINE: Program Kecemerlangan dan Kecergasan Kementerian Pertanian dan Industri Asas
Tani (MOA) atau Karnival Sukan MOA 2017 yang berlangsung selama lima hari di Universiti Utara
Malaysia (UUM), melabuhkan tirainya petang semalam.

Perlawanan akhir bola sepak lelaki yang menemukan pasukan Lembaga Kemajuan Pertanian Kemubu
(KADA) dengan pasukan Lembaga Kemajuan Pertanian Muda (MADA) yang juga tuan rumah karnival
edisi kali kelapan ini menjadi acara kemuncak program tersebut yang berlangsung sejak 3 Februari
lalu.

Menteri Pertanian & Industri Asas Tani (MOA), YB Dato' Sri Ahmad Shabery Cheek turut hadir ke
Stadium UUM bagi menyaksikan perlawanan akhir tersebut yang menyaksikan pasukan MADA muncul
juara menerusi penentuan sepakan penalti.

Dato' Sri Ahmad Shabery seterusnya menyempurnakan maijlis penyampaian hadiah kepada pemenang
pertandingan bola sepak dan juga penyampaian piala pusingan 21 jenis pertandingan.

Pada Karnival Sukan MOA itu, kontinjen Jabatan Pertanian Malaysia muncul juara keseluruhan
sementara MADA di tempat kedua manakala Institut Penyelidikan dan Kemajuan Pertanian Malaysia
(MARDI) di tempat ketiga.

Seramai 2,269 atlet dari 13 jabatan dan agensi di bawah MOA menyertai karnival dwi-tahunan ini yang
melibatkan 21 acara sukan.

Hadir sama Timbalan Menteri Kewangan 1 merangkap Pengerusi MADA, Dato' Wira Othman Aziz;
Ketua Setiausaha MoA, YBhg. Datuk Seri Dr. Ismail Hj. Bakar; Timbalan Naib Canselor (Hal Ehwal
Pelajar dan Alumni), Prof Madya Dr Abdul Malek Abdul Karim mewakili Naib Canselor, pegawai-
pegawai kanan MOA, MADA dan UUM.

Disclaimer: This e-mail (including any attachments) may contain confidential information. If you are not the
intended recipient, you are hereby notified that any review, distribution, printing, copying or use of this e-mail
is strictly prohibited. If you have received this e-mail in error, please notify the sender or Universiti Utara
Malaysia (UUM) immediately and delete the original message. Opinions, conclusions and other information in
this e-mail that do not relate to the official business of UUM and/or its group of companies shall be understood
as neither given nor endorsed by UUM and UUM accepts no responsibility for the same. All liability arising
from or in connection with computer viruses and/or corrupted e-mails is excluded to the fullest extent permitted
by law.




